
Республикада иқлимнинг кескин ўзгариши, қиш фаслининг қуруқ совуқ келиши, март ойининг иккинчи ярмида ёғингарчилик кўп бўлиши ва ҳавонинг кескин совуб кетиши натижасида ғалла ривожининг бир оз кечикишига сабаб бўлмоқда. 
Бунинг натижасида ғаллани ўз вақтида озиқлантириш, бегона ўт ва касалликларга қарши кураш чораларини мақбул муддатларда амалга ошириш ишлари бироз кечикмоқда. 
Бу йилги баҳор март ойи серёғин, ҳаво ҳароратининг паст бўлиши ғаллазорларда замбуруғли касалликлар, зараркунанда ҳашоратлар ва бегона ўтларнинг кенг тарқалиши эҳтимоли кутилмоқда. 
Ғаллазорларга жуда катта зарар келтирувчи ва кенг майдонларда тез тарқалувчи сариқ занг замбуруғли касаллик 0 ºС да ўсишни бошлайди. Ҳаво ҳарорати 8-13 ºС ўсимликнинг тўқималари ичига киради. Янги споралар 12-15 ºС ҳароратда пайдо бўлиб, шамол ёрдамида тез тарқалади ва касаллик кучли ривожланганда ғалла дон ҳосилини 50-60% камайишига олиб келади. 
Суғориладиган майдонларда тинимсиз равишда ёғингарчилик кузатилиши натижасида бу майдонларда бир йиллик икки паллали бегона ўтлар (шўра, олабута, жағ-жағ, ёпишқоқўт, бўритароқ, семизўт, ғумай), бошоқли бегона ўтлардан ёввойи сули, так-так каби бегона ўтлар ривожланмоқда. Ушбу вазиятда бошоқли дон экинлари экилган майдонларда ёғингарчилик сабабли бегона ўтларга қарши ишлов бериш ўз вақтида амалга оширила олмаслиги сабабли бегона ўтларнинг авж олиб ривожланишига олиб келади. 
Шунингдек, баҳорги 1-озиқлантириш ишлари якунланмаган майдонларда зудлик билан 1-5 арелгача якунлаш, ҳамда 
2-озиқлантириш ишларини 20-25 апрелгача тугатиш талаб этилади.
Намлик заҳираси ва минерал моддаларнинг кўп бўлиши ўсимликнинг найчалаш давридаги поя бўғин оралиқларининг узун бўлишига, бошоқ узунлигига, бошоқдаги дон сонининг ошишига, дон вазнининг юқори бўлишига олиб келади.
Об-ҳаво серёғин ҳамда ҳаво хароратининг пасайиши кузатилганда қуйидаги агротехник тадбирларни амалга
ошириш зарур.
1. Сизот сувлари чуқур жойлашган, сув таъминоти оғир майдонларда ғаллани азотли минерал ўғитлар билан озиқлантириб, суғоришни шарбат усулида амалга оширилиши натижасида ғалла майдонида микро-иқлим ҳосил қилинади. Бу эса ўз навбатида ниҳолларни қисқа муддатли совуққа чидамлигини оширади.
[bookmark: _GoBack]2. Ғаллани барг орқали суспензия усулида озиқлантириш ўсув даври давомида 5-7 марта амалга ошириш ғалла ҳосилдорлигини 20-25 ц/га қўшимчи дон ҳосилдорлигига эришилади. Бунда, гумин асосли
макро ва микро элэментлар билан бойитилглан биоўғитлар билан
озиқлантириш тавсия этилади. Биоўғит препаратларидан 
УзГуми, Гумимакс 0.5 л/га, Байкал-М, Рокогумин,  Кристалон яра (NPK) ва бошқа биоўғитлар билан белгиланган меъёрларда ишлов бериш ўзининг ижобий натижасини беради. 
3. Замбуруғли касалликларнинг тарқалишини олдини олиш хамда касаллик кузатиладиган майдонларда қарши кураш чораларини олиб бориш учун Ўзбекистон Республикаси ҳудудида ишлатилиши мумкин бўлган Давлат кимё комиссияси реестрига киритилган кимёвий воситалар билан ишлов бериш тавсия этилган  Tитул Про 40% эм.к. 0,25 л/га, Альто Супер 33% эм.к. 0,3 л/га, Титул Дуо к.э.к. 0,2 л/га,  Титул Микс 40% к.э.к. 0,2 л/га, Диканазол 40% к.э. 0,2 л/га препаратлар билан 200-300 литр ишчи эритма ҳисобида ишлов бериш тавсия этилади. 
4. Ғаллазорларда энг катта зарар келтирувчи бир йиллик бошоқдошлар оиласига мансуб (ёвойи сули, райгрес) бегона ўтларга қарши ҳаво ҳарорати +12+15 ºС бўлганда, АГРО-ПИК 8% эм.к. 0,3-0,4 л/га, ЭНТОПИК СУПЕР к.э. 0,15 л/га каби гербицидлар билан 200-300 литр ишчи эритма ҳисобида ишлов бериш тавсия этилади.
5. Ғаллазорларда энг кўп тарқаладиган бир йиллик икки палали
бегона ўтларга қарши ҳаво ҳарорати +12+15 ºС бўлганда, бир йиллик икки паллали бегона ўтларга қарши АЗАНСТАР 75 в.д.г. 20 гр/га, Евростар 75% в.д.г. 20 гр/га,  Энтостар в.д.г. 20 гр/га хамда кўп йиллик икки паллали бегона ўтларга қарши Винстар Плюс 75% в.р.г. 30 гр/га,  Простар 75% в.д.г. 30 гр/га препаратлар билан 200-300 литр ишчи эритма ҳисобида ишлов бериш тавсия этилади.
6. Сизот сувлари яқин, ҳавонинг нисбий намлиги юқори бўлган (очак зоналарда) ҳудудларда касалликларнинг олдини олиш мақсадида доимий кузатув ишларини олиб бориш ҳамда касаллик кузатиган майдонларда биринчи навбатда ишлов бериш керак.
7. Қишлоқ хўжалиги экинлари экилган майдонларда бегона ўтларга қарши курашиш мақсадида техника тайёргарлиги ва бегона ўтларга ҳамда занг касаллигига қарши курашиш воситаларининг захирасини яратиш зарур.
Юқорида келтирилган агротехника чора-тадбирлар ҳудудларнинг тупроқ-иқлим шароити ва ғалланинг ривожланиш фазаларини ҳисобга олган ҳолда амалга оширилиши ғалладан мўл ҳосил олинишини таъминлайди.

